
	1. Վարչապետի աշխատակազմի
տարածքային զարգացման և շրջակա միջավայրի հարցերի վարչություն

	10.09.2024թ.

	
	N 02/12.21/30964-2024 

	1. Նախագծի հավելվածում կիրառվում են «նախագծային փաստաթղթեր», «նախահաշվային փաստաթղթեր» և «նախագծանախահաշվային փաստաթղթեր» ձևակերպումները:
Առաջարկում ենք կիրառել միօրինակ ձևակերպումներ:
	Ընդունվել է,
Կատարվել է համապատասխան փոփոխություն և լրացում

	  2. Լրացուցիչ հիմնավորման անհրաժեշտություն ունի Նախագծով ԽՍՀՄ նորմերի կիրառումը արդի շինարարական աշխատանքների արժեքի հաշվարկման կարգում:

	Ընդունվել է մասնակի
ԽՍՀՄ նորմերը վերաբերում են բացառիկ մեծածավալ և բազմահատոր տարրային նորմերի ժողովածուներին, որոնց արդիական տարբերակները ՀՀ տարածքում առկա չեն: ՀՀ քաղաքաշինության կոմիտեն (նախկինում ՀՀ քաղաքաշինության նախարարությունը) 2000թվականից ի վեր պարբերաբար առաջարկել է դրանց արդիականացումը պատվիրակել ՌԴ մասնագիտական կառույցներին, սակայն ֆինանսական միջոցների սղության պատճառով գործընթացը չի մեկնարկել: Ներկայումս ՀՀ քաղաքաշինության կոմիտեն (նախկինում ՀՀ քաղաքաշինության նախարարությունը 2006 թվականից)  կրկին անդրադարձել է  շինարարության գնագոյացման խնդիրներին և 2021-2024թթ ընթացքում բազմիցս շրջանառել <Շինարարության գնագոյացման մեթոդաբանության արդիականացման հայեցակարգը և դրանից բխող միջոցառումների ծրագիրը հաստատելու մասին» ՀՀ կառավարության որոշման և ՀՀ քաղաքաշինության կոմիտեի նախագահի հրամանի  նախագծերը՝ գնագոյացման ազատականացման քաղաքականության վերաբերյալ, որոնք չեն ընդունվել առ այսօր: Ուստի նախագծողների համար  այլ հիմքեր՝ քան խորհրդային տարիներին ընդունված ժողովածուները, շինարարական օբյեկտների նախահաշիվների կազմման համար առկա չեն: 

	     3. Նախագծի փաթեթից բացակայում է Նախագծի հանրային քննարկման տեղեկանքը: Անհրաժեշտ է նկատի ունենալ ՀՀ կառավարության 2018 թվականի հոկտեմբերի 10-ի «Հանրային քննարկումների կազմակերպման և անցկացման կարգը սահմանելու և Հայաստանի Հանրապետության կառավարության 2010 թվականի մարտի 25-ի N 296-Ն որոշումն ուժը կորցրած ճանաչելու մասին» N 1146-Ն որոշմամբ հաստատված կարգի 3-րդ կետի պահանջները, ինչպես նաև Նախագծի բնույթը:
	Ընդունվել է
Կատարվել է համապատասխան լրացում

	    4. Առաջարկում ենք Նախագծի հիմնավորման մեջ ներառել տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին: 
	Չի ընդունվել
Տեղեկատվությունը ներառված է

	2. ՀՀ վարչապետի աշխատակազմի
իրավաբանական վարչություն

	10.09.2024թ.

	3. 
	N 02/12.21/30964-2024

	Համաձայն «Քաղաքաշինության մասին» օրենքի 10-րդ հոդվածի 1-ին մասի 10-րդ կետի՝ Կառավարությունը քաղաքաշինության բնագավառում  մշակում է շինարարության ոլորտում գնագոյացման քաղաքականությունը, հաստատում է գնագոյացման նախահաշվային նորմերը և դրանց կիրառման կարգերը, մինչդեռ նախագծի բովանդակությունը չի համապատասխանում նախագծի նախաբանում նշված լիազորող նորմի բովանդակությանը, որի պարագայում նախագծի առանձին կարգավորումների իրավաչափությունը հնարավոր կլինի գնահատել միայն նախագիծը լիազորող նորմի բովանդակությանը համապատասխանեցնելու դեպքում:

	Չի ընդունվել

Շինարարության ոլորտում գնագոյացման քաղաքականության մշակումը չի սահմանափակվում միայն ՀՀ կառավարության 23.06.2011թ N879-Ն որոշման ընդունմամբ, ուստի վերջինիս անվանումը չի կարող միանշանակորեն նույնականացվել լիազորող նորմի ձևակերպման հետ, ինչ վերաբերում է բովանդակությանը, ապա այն  գնագոյացման քաղաքականության միջոցառումների մաս է, ուստի որևէ համապատասխանեցման խնդիր առկա չէ:
Առաջարկվում է դիտարկել ՀՀ կառավարության 2007 թվականի նոյեմբերի 23-ի N1484-Ն որոշման պահանջները:



